
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
পুনশ্চ




কোথাও তার সমতল, কোথাও অসমতল;

কোথাও দুর্গম অরণ্য, কোথাও মরুভূমি।

এ’কে অধিকার যে করবে তার চাই রাজপ্রতাপ;

পতন বাঁচিয়ে শিখতে হবে

এর নানারকম গতি অবগতি।

বাইরে থেকে এ ভাসিয়ে দেয় না স্রোতের বেগে,

অন্তরে জাগাতে হয় ছন্দ

গুরু লঘু নানা ভঙ্গীতে।

সেই গদ্যে লিখেচি আমার নাটক,

এতে চিরকালের স্তব্ধতা আছে,

আর চল্তিকালের চাঞ্চল্য।





৯ ভাদ্র, ১৩৩৯









নূতন কাল







আমাদের কালে গোষ্ঠে যখন সাঙ্গ হল

সকাল বেলার প্রথম দোহন,

ভোরবেলাকার ব্যাপারীরা

চুকিয়ে দিয়ে গেল প্রথম কেনাবেচা,

তখন কাঁচারৌজে বেরিয়েচি রাস্তায়,

ঝুড়ি হাতে হেঁকেচি আমার কাঁচা ফল নিয়ে,—

তাতে কিছু হয় তো ধরেছিল রঙ, পাক ধরেনি।

